ԼՐԱՑՈՒՑԻՉ - ՀԻՄՆԱՎՈՐՈՒՄ
“Հայաստանի Հանրապետության 2013 թվականի պետական բյուջեի մասին” Հայաստանի Հանրապետության օրենքով ազգային փոքրամասնություններին պետական աջակցության նպատակով նախատեսված հատկացումները բաշխելու մասին” Հայաստանի Հանրապետության կառավարության որոշման նախագծի ընդունման վերաբերյալ

Հատկացվող գումարի չափի ավելացման վերաբերյալ.

2000թ. հունիսի 15-ին՝ Հայաստանի Հանրապետության Նախագահի կարգադրությամբ իր խորհրդականին կից ստեղծվեց Ազգային փոքրամասնությունների ազգային-մշակութային կազմակերպությունների համակարգող խորհուրդ, որը ներառում է ՀՀ ազգային փոքրամասնությունների թվով 11 համայնքների երկուական ներկայացուցիչների: Այդ ժամանակից ի վեր մինչև 2012թ. ՀՀ կառավարության որոշման համաձայն ՀՀ պետական բյուջեից 10 մլն դրամ գումար է հատկացվում այս Համակարգող խորհրդի անդամ հասարակական կազմակերպություններին:

2013 թվականից այս գումարի չափը նախատեսվել է ավելացնել մինչև 20 մլն դրամ` հաշվի առնելով հետևյալ հանգամանքները.


ա/ ազգային փոքրամասնությունների հասարակական կազմակերպությունները տարիներ շարունակ պնդում էին, որ հատկացվող գումարի չափը (10 մլն դրամ) չի ապահովում հասարակական կյանքում իրենց արդյունավետ մասնակցության հավասար հնարավորությունները, ազգային մշակույթի, կրթության և ինքնության պահպանմանն ուղված ծրագրերն ու նախաձեռնությունները մնում են անկատար,

բ/ անցած տարիների համեմատ ապրանքների և ծառայությունների գների զգալի աճը թույլ չի տալիս համայնքների հասարակական կազմակերպություններին այդ գումարի շրջանակում իրականացնել անգամ նախկին ծավալի ծրագրերը,
գ/ պետական կազմավորումներ չունեցող ազգային փոքրամասնությունների հասարակական կազմակերպությունները (եզդիներ, քրդեր, ասորիներ) մշտապես պնդում են, որ լրացուցիչ ֆինանսական օժանդակության կարիք ունեն,

դ/ ազգային փոքրամասնությունների իրավունքներին առնչվող ՀՀ վավերացրած կոնվենցիաների հետ կապված ՄԱԿ-ի և եվրոպական կառույցների խորհրդատվական հանձնախմբերի կարծիքներում մշտապես տեղ են գտել պետության կողմից տրամադրվող դրամական աջակցության չափի ավելցաման հորդորներն ու հանձնարարականները:
2012թ. ևս ՀՀ կառավարության 16.02.12թ. N163-Ն որոշմամբ պետական աջակցության նպատակով ՀՀ ազգային փոքրամասնությունների հասարակական կազմակերպություններին հատկացվել է 10 մլն դրամ: Սակայն նկատի ունենալով վերոհիշյալ հիմնավորումները ՀՀ կառավարության նոր՝ 05.03.12թ. N390-Ա որոշմամբ ՀՀ կառավարության պահուստային ֆոնդի հաշվին ազգային փոքրամասնություններին պետական աջակցության նպատակով “Ուկրաինա” Հայաստանի ուկրաինացիների ֆեդերացիա” հասարակական կազմակերպությանը որպես նվիրաբերություն հատկացվեց ևս 10 մլն դրամ:
ՀՀ կառավարության աշխատակազմի կողմից նշված գումարը տրամադրվում է ՀՀ կառավարության համապատասխան որոշման հավելվածում առկա ազգային փոքրամասնությունների ցուցակում ընդգրկված կազմակերպությունների ղեկավարների հետ կնքվող պայմանագրի համաձայն: Ըստ այդ պայմանագրի 3-րդ կետի նախատեսված աշխատանքների ավարտից հետո՝ 30 օրվա ընթացքում, նվիրառուն վերջնական հաշվետվություն է ներկայացնում նվիրատուին:

Լրացուցիչ 10 մլն դրամը “Ուկրաինա” Հայաստանի ուկրաինացիների ֆեդերացիա” հասարակական կազմակերպությանը հատկացնելու վերաբերյալ.
Համակարգող խորհուրդը 2012թ. դեկտեմբերի 6-ին կայացած իր նիստում որոշել է ՀՀ 2013թ. պետական բյուջեով նախա​տեսված քսան միլիոն դրամ գումարից ինը միլիոն դրամը հավասարապես բաշխել էթնիկ համայնքների հասարակական կազմակերպությունների միջև (ըստ ՀՀ Նախագահի գրասենյակից ստացված գրությանը կից ցուցակի) և,  երաշխավորել է տասնմեկ միլիոն դրամը փոխանցել Համակարգող խորհրդի անդամ հանդիսացող “Ուկրաինա” Հայաստանի ուկրաինացիների ֆեդերացիա” հասարակական կազմակերպության հաշվեհամարին՝ մեկ միլիոն դրամը միասնական կրթամշակութային միջոցառումների, իսկ տասը միլիոն դրամը Համակարգող խորհրդում ընդգրկված ազգային փոքրամասնությունների 11 համայնքների ազգային-մշակութային կազմակերպությունների կողմից ներկայացված իրենց համայնքների կրթամշակութային զարգացմանը միտված առավել կարևոր նախաձեռնությունների և ծրագրերի իրականացման նպատակով:
Համաձայն 2012թ. ստացված լրացուցիչ տասը միլիոն դրամի ծախսման վերաբերյալ “Ուկրաինա” Հայաստանի ուկրաինացիների ֆեդերացիա” հասարակական կազմակերպության ներկայացրած հաշվետվության, այդ գումարը բաշխվել է համայնքների հասարակական կազմակերպությունների միջև՝ ըստ նրանց ներկայացրած ծրագրերի և դրանց իրականացման համար անհրաժեշտ գումարի չափի: 
01.03.13թ.

ՀՀ կառավարության աշխատակազմի

ազգային փոքրամասնությունների և

կրոնի հարցերի վարչության պետ՝                               Վարդան Ասցատրյան

